
Sabah berisiko tanah runtuh

Oleh SURAIDAH ROSLAN
utusannews@mediamulia commy

KOTA KINABALU: Ancaman
tanah runtuh di kawasan tanah
tinggi di Sabah lebih besar ber-
banding di Semenanjung.

Pengarah Pusat Kajian Benca-
na Alam, Universiti Malaysia Sa-
bah (UMS) Prof. Madya Dr. Ro-
deano Roslee berkata, biarpun
bentuk muka bumi di Sabah dan
Semenanjung sama, namun,
dari segi geologi, Sabah lebih
berisiko berlaku tanah runtuh.

Beliau berkata, kejadian ta-
nah runtuh di Cameron High-
lands berlaku  disebabkan
penerokaan tanah yang tidak
terkawal berbeza dengan Sabah
yang penerokaan tanah sedikit
tetapi kadar ancaman tanah
runtuh tinggi terutama semasa
musim tengkujuh.

Katanya, sepanjang laluan
Tamparuli-Ranau yang merupa-
kan kawasan lembah seharus-
nya mempunyai parit bagi
membolehkan air bawah tanah
mengalir dengan baik. Kebanya-

+ kan kawasan ini juga ditambak,
jadi, risiko berlaku tanah runtuh
sangat tinggi.

Secara umum, tanah runtuh
boleh berlaku disebabkan fak-

RODEANO Roslee menunjukkan kawasan yang berisiko berlaku tanah

runtuh di Kundasang.

tor pencetus seperti cerun yang
curam, hakisan, kadar luluhawa
tinggi, aliran air yang deras dan
geologi kawasan aktif tanah
runtuh. Tidak dinafikan aktiviti
manusia dan penerokaan tanah
turut menyumbang kepada ta_
nah runtuh.

«Sabah mempunyai banyak
kawasan tanah runtuh domain
jaitu kawasan yang sudah lama
tidak berlaku tanah runtuh teta-
pi berpotensi untuk berlaku se-

mula berikutan faktor pencetus
seperti gegaran dan hakisan.
“Pekan  Kundasang pula
diklasifikasi sebagai zon aktif
tanah runtuh. Pekan ini boleh
digelar sebagai kompleks tanah
runtuh kerana kebanyakan pen-
duduk mendirikan rumah di
‘badan’ tanah runtuh yang besar.
“Bagaimanapun, tanah run-
tuh yang berlaku di Kundasang
ini jenis rayapan (creep) yang
mengambil masa yang sangat

perlahan untuk berlaku runtu- .
han. Ia melibatkan pergerakan |
tanah beberapa milimeter atau
sentimeter sahaja pada setiap
bulan,” katanya kepada Utusan
Malaysia.

Dr. Rodeano berkata, pen-
duduk di Kundasang harus
melaporkan segera mengenai
perubahan pergerakan tanah di
kawasan masing-masing teru-
tama apabila berlaku tanda awal
seperti retakan pada struktur
rumah atau tanah.

Beliau berkata, penduduk
yang tinggal di Kundasang su-
dah maklum tentang risiko ta-
nah runtuh di kawasan tersebut.

_Malah, program kesedaran dan
pendedahan tanda-tanda awal
tanah runtuh turut diadakan
oleh pelbagai agensi termasuk
UMS.

Antara langkah yang boleh
diambil bagi mengurangkan
risiko tanah runtuh adalah pe-
mantauan berterusan di ka-
wasan-kawasan berisiko seperti
di sepanjang laluan Tamparuli-
Ranau.

Sekiranya kerajaan mem-
punyai kewangan yang lebih,
mereka boleh memasang alat
inclinometer bagi mengesan
pergerakan tanah setiap hari.

